
Shri Sarveshvara Pranati Padyavali

શ્રીસર્વેશ્વરપ્રણતિપદ્યાવલી

શ્રીમચ્છાલં પીતફાલં સુમાલં તેજોજાલં દીપ્તભાલં સતાલમ્ ।
ગોત્રાપાલં કંસકાલં સુચાલં ગોપીલાલં નન્દબાલં નમામિ॥ ૧॥
સુખસાગરનાગરનન્દસુતં સુરયોગિમનોઽમ્બુજમધ્યગતમ્ ।
શ્રુતિસઙ્ઘદુરૂહગુણૌઘયુતં  પ્રણમામિ યશોમતિસઙ્ગગતમ્ ॥ ૨॥
ગણનાથમુખૈરવિગણ્યગુણં ગુણકલ્પિતમાત્રવપુર્ગ્રહણમ્ ।
હૃતસેવકસઞ્ચિતપાપગણં પ્રણમામિ પવિત્રગુણશ્રવણમ્॥ ૩॥
જ્વરિતાઘૃણદારુણચિત્તજનુર્વ્રજગોપવધૂજનવેદ્યતનું
તનુનિર્જિતકોટિવિહીનતનું   નનુ નૌમિ મુદાજલદાભતનુમ્॥ ૪॥
મણિનૂપુરશોભિતપાદયુગં વલયાઙ્કિતસુન્દરપાણિયુગમ્ ।
મણિરાજિવિરાજિતબાહુયુગં પ્રણમામિ નટાકૃતિનેત્રયુગમ્ ॥ ૫॥
વ્રજયોષિદનઙ્ગસુખાબ્ધિવિધું  વિધુકોટિસમપ્રભવક્ત્રવિધુમ્ ।
વિધુશેખરહત્કુમુદસ્ય વિધું પ્રણમામિ કિશોરવિમુગ્ધવિધુમ્॥ ૬॥
શ્રિતગોપકદમ્બકદમ્બતલં લલિતામલકાનનપુષ્પગલમ્ ।
ચલકુણ્ડલરઞ્જિતકર્ણતલં કિલ નૌમિ વિહારકલાકુશલમ્॥ ૭॥
શિખિપિચ્છસુરઞ્જિતસન્મુકુટં કટિસંવૃતસુન્દરપીતપટમ્ ।
સ્ફુટકાન્તિઘટં પ્રણમામિ નટં યમુનાતટકુઞ્જવિહારવિટમ્॥ ૮॥
વ્રજગોપવધૂપરિધેયહરં યમુનાજલકેલિકલાચતુરં
જનમોહનસુસ્વરવેણુધરં પ્રણમામિ ચિરં નવનીતહરમ્॥ ૯॥
વૃષભાનુસુતાઽન્વિતવામતનું તનુનિર્જિતનૂતનનીરધરં 
પરમોત્કટપાપવિનાશકરં પ્રણમામિ મનોહરવેષધરમ્॥ ૧૦॥
ફણિરાજફણોપરિનૃત્યકરં ગરલોદમહાનલતાપહરમ્ ।
શકટાદિનિશાચરનાશકરં પ્રણમામિ કરાગ્રગિરીન્દ્રધરમ્॥ ૧૧॥

1



શ્રીસર્વેશ્વરપ્રણતિપદ્યાવલી

વનિતાનનચુમ્બનદાનમનઃ સ્મિતશંસિતગોપવધૂવદનઃ ।
ચલચૈલતડિદ્દ્યુતિનીલઘનઃ  હૃદિ મે બસતાન્મુરલીવદનઃ॥ ૧૨॥
જગદુદ્ભવપાલનનાશકરં કરુણાબ્ધિગુણત્રયરૂપધરમ્ ।
ભજનપ્રિયસાધુજનૈકગતિં  પ્રરણમામિ મદીયમનોવસતિમ્॥ ૧૩॥
ધૃતવંશિનુતા વનમાલિસતા વ્રજરાજ સરાધહરિં  ભજતા ।
નતિપદ્યસુમૌક્તિકપઙ્ક્તિરિયં  રચિતાવ્રજરાજમુદેભવતાત્॥ ૧૪॥
(અનન્ત શ્રીવિભૂષિત શ્રીમજ્જગદ્ગુરુ શ્રીનિમ્બાર્કાચાર્યપીઠાધીશ્વર
શ્રી “શ્રીજી” શ્રીવ્રજરાજશરણદેવાચાર્યજી મહારાજ કૃતા)
ઇતિ શ્રીમન્નિમ્બાર્કપીઠાધિરૂઢ શ્રી “શ્રીજી”

શ્રીવ્રજરાજશરણદેવાચાર્યવિરચિતા શ્રીસર્વેશ્વરપ્રણતિપદ્યાવલી સમાપ્તા ।

